
Tolosaldeko gizarte eragileak

Tolosaldeko Ataria 
diruz laguntzen duten erakundeak:
• Udalak: Abaltzisketa, Aduna, Alegia, Alkiza,
Altzo, Amezketa, Anoeta, Asteasu, Baliarrain,
Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegie-
ta, Irura, Larraul, Leaburu, Lizartza, Orendain, 
Orexa, Tolosa, Villabona eta Zizurkil

Imajina ezazu halako batean Bre-
mendik datozen bi ezezagun agertu
zaizkizula lantokian, bulegoan edo
ikasgelan, eta bost egun ematen
dizkizutela koreografia bat prestatu
eta taularatzeko; eta ez zuri baka-
rrik, baizik eta zure lan-talde osoari.
Besterik gabe. Ez dizute galdetu
nahi ote duzun edota dantzan ba
ote dakizun; sinpleki, dantzan ikasi,
ikuskizun bat prestatu eta egiazko
eszenatoki baten gainean eta jende
aurrean taularatu behar duzula ira-
garri dizute, presta zaitezen. Astele-
hena da: bost egunez gainontzeko
lanak utziko dituzu eta dantzan
emango duzu astea, nahitaez. Jar
zaitez eroso.  

Ez da txantxa. Egizu kontu bi la-
gun zoro horiek ez direla edonor:
Wilfried Van Poppel eta Amaia Lu-
beigt koreografoak direla, herbehe-
retarra bata, euskalduna bestea.
Biak ala biak Pina Bausch, Susan-
ne Linke, Royston Maldoom edo Urs
Dietrich nazioarte mailako puntako
koreografoekin lana  egindakoak,
orain soilik antzerki-dantzaren
munduan buru-belarri bizi badira
ere. Sekula dantzan aritu ez den
jendeari zuzendutako egitasmo au-
sartean murgilduta, zehatzago. 

Irudika ezazu bikote honek aste-
ro botatzen duela bost egunetako

erronka hori, Alemanian eta Herbe-
heretan normalki, baina oraingo ho-
netan Amaiak bere jaioterrira itzul-
tzea erabaki duela eta, hara, zuri
egokitu zaizula esperimentuaren
protagonista bilakatzea. Ez dago ka-
mera ezkuturik, ez zaude izar bila
dabilen telebistako saio baten er-
dian; egin behar duzu, eta kito.

Ataka horretan ikusi zuten euren
burua iaz Donostiako Larramendi
Ikastetxeko DBHko 3. eta 4. mailako
ikasleek. Ihes egiteko aukerarik
gabe, bost egun eman zizkieten el-
karrekin dantza egiten ikasteko. As-
tebete, ordura arte eraiki zituzten
aurrezarritako gizarte-rolak apur-
tzeko: lotsa galtzeko, ezezagunen-
gana hurbiltzeko, elkar ukitzeko, el-
kar eusteko, besteekiko begirada al-
datzeko, denen ahotsa entzun eta
kontuan hartzeko. Bost egun horie-
tan ikuskizun ezin ederrago bat on-
tzeko gai izan ziren, bai. Baina han
bene-benetan gertatu zenak dan-
tzaren eremua gainditu zuen: gazte
horiek gizartea beste lengoaia ba-
ten arabera ulertzeko aukera pribi-
legiatua izan zuten.

Hasperenka nabil abentura hun-
kigarri hura jaso duen Five days to
dance dokumental bikaina ikusi
nuenetik. Datozela bueltan Wilfried
eta Amaia, mesedez. Doazela bizkor
auzitegietara, erakundeetara, lan-
tokietara, sar daitezela sukalderai-
no. Bost egun baino ez. 

Irene Larraza
Kazetaria

ATARIAk ez du bere gain hartzen
aldizkarian adierazitako esanen 

eta iritzien erantzukizunik

Bost egun

Aiztondoko liburutegi
amankomunatua parte
hartze aurrekontuko
egitasmo nagusia da

ITZEA URKIZU 

Urte osoko lana izan da Gipuzkoako
Foru Aldundiko parte hartze aurre-
kontuak osatu eta fintzearena.
Ikasturte berriaren hasierarekin,
ordea, bileraz bilera eztabaidatuta-
koa biribiltzen ari dira. Horrela, Tolo-
saldeko herritarrek erabaki dute,
jada, milioi erdi eurorekin zer eta
nola egin, eta datorren urtean bost
proiektu berri abiaraziko dituzte es-
kualdean; besteak beste, Aiztondo
bailarako liburutegi amankomuna-
tua eraikitzea onartu dute azken bi-
leran.

Uda aurretik osatutako 21 propo-
samenen zerrenda hartu, eta egi-
tasmoak lehenetsi zituzten joan
den astean. Azken aukeraketa iriz-

pide batzuen arabera egiteko, gai-
nera, 500.000 euro horiek bana-
tzeko moduak zehaztu zituzten lau
aukera desberdin sortuz. 

Horixe izan zen, hain justu, aste-
azkeneko bilerako eztabaidagaia;
egitasmo gutxiagorentzat aurre-
kontu handiagoa zegoen multzo ba-
tzuetan eta, aldiz, proiektu gehiago

Tolosaldeak bost proiektu
berri hartuko ditu 2015ean

�

Tolosaldea

4 2014ko urriaren 3a, ostirala / Tolosaldeko Ataria

Joan den asteazkenean izan zen parte hartze aurrekontuen azken bilera, Tolosan. I. U.

gauzatzeko aukera eskaintzen zu-
ten beste multzo batzuek, bakoitza-
rentzat aurrekontu xumeagoarekin.

Lau multzo horietako diru kopu-
ruak ere gidalerro modukoak zirela
azaldu zuen Denis Elortza parte
hartze teknikariak eta, beraz, lehe-
netsitako aurrekontuak zertxobait
aldatu zituzte amaieran. Modu ho-
rretan, Gipuzkoako Foru Aldundia-
ren 2015eko aurrekontuan txerta-
tuko dituzten Tolosaldeko proiek-
tuak behin betiko erabaki zituzten. 

Batetik, Aiztondoko liburutegi
amankomuna egingo dute eta, ho-
rrekin batera, honakoak ere gauza-
tuko dituzte eskualdean, parte har-
tze prozesuaren ondorioz: Tolosako
herri, baso eta mendi bideak garbi-
tu, zaindu eta markatzea; Berrobiko
errepidean abiada moteltzeko ego-
kitzapenak egitea; Tolosaldean
energia berriztagarriak bultzatzeko
plana eta, azkenik, ohiko lanbideak
sustatzea langabetuen ekintzaile-
tasunari bide emanez.

Aiztondoko liburutegi 

amankomunatua. 250.000 euro. 

Tolosaldeko herri, baso eta men-

di bideak egokitu. 90.000 euro.

Berrobiko errepidean abiada 

moteltzeko egokitzapenak.

90.000 euro.

Tolosaldean energia berriztaga-

rriak bultzatu. 60.000 euro.

Ohiko lanbideak sustatu. 

60.000 euro.

Proiektuak

Herritarren parte
hartzearekin, 

21 proposameneko
zerrendatik lehenetsi
dituzte proiektuak»

Irudia Tolosa

Hassana Lualiren heriotza salatu dute Tolosan
Joan den astean hil zen Hassana Luali gazte sahararra.
Haren heriotza eta Saharako preso politikoena salatze-
ko elkarretaratzea izan zen, asteazkenean, Trianguloan,

Tolosaldea Sahararekin elkarteak eta Tolosaldeko dias-
porako sahararrek antolatuta. Mendebaldeko Sahara-
ren independentzia aldarrikatu zuten. I. URKIZU

I. URKIZU

Tolosaldea Osasun Publikoaren
Alde koordinakundeak «kudeaketa
publikoko osasunaren alde eta pri-
batizazioaren aurka lanean» jarrai-
tzen duela azaldu du. Horrela, eus-
kal sindikatuek bihar Donostian an-
tolatu duten manifestazioarekin
bat egingo dute.

Manifestazioa modu solidarioan
babestu nahi dutela azaldu dute
ea, horrela, koordinakundeak sindi-
katuen egitasmoa babestuko du:
«Egitasmo horrek osasun arloko
profesional eta langileen interes
eta eskubideak defendatu nahi
ditu, beren lan- eta ekonomia bal-
dintzak gero eta okerragoak direla
ikusita». 

Horrenbestez, Tolosaldeko herri-
tarrei dei egin nahi diete manifesta-
zioan parte hartzera, «kalitatezko
osasun publikoaren defentsa» egi-
teko. 10:30ean hasiko da mobiliza-
zioa, Donostia Ospitaletik. 

TOPAk bat egingo du
sindikatuek biharko deitu
duten manifestazioarekin
Donostia Ospitalean
ekingo diote
mobilizazioari, 
bihar, 10:30ean

Alegiako Gaztetxean
gaualdia, gaur

ALEGIA. Kontzertuak antolatu di-
tuzte Alegiako Gaztetxean,
22:30etik aurrera. Petti & Band,
Behi bi blues eta Jam Sessionen
emanaldiak egongo dira. Hauez
gain, beste hainbat ezusteko ere
egongo dira gaur iluntzean Alegiako
Gaztetxean. 

Erretirodunen
bazkarirako zerrenda

IKAZTEGIETA. Erretirodunen bazka-
ria egingo dute Ikaztegietan urria-
ren 26an. Herrigintza Elkartean el-
kartuko dira bazkaldarrak,
14:00etan. Bazkarira joan nahi
duenak udaletxean eman beharko
du izena, urriaren 17a baino lehen,
5 euro ordainduta. 

XIII. Herritarren Batzarra
gaur izango da,
21:00etan, udaletxeko
pleno aretoan

MAIER UGARTEMENDIA 
BERASTEGI

Berastegin XIII. Herri Batzarra egin-
go dute, gaur. 21:00etan izango da
pleno aretoan eta besteak beste
honako gai hauek jorratuko dituzte:
kale argiak aldatzeko lanak, plaza
ixteko parte hartze prozesuaren
nondik norakoak, salontzoak eta
kultur astea 2014, tasak eta zer-
gak...

Aipatu bezala hamahirugarren
batzarra izango da gaurkoa, jada
«finkatuta» dagoen formatua da,
beraz. Aritz Mujika alkatearen esa-
netan, gainera, jendea «gero eta
gusturago» sentitzen dela batzarre-
an, eta herritarrak ere batzarretan
parte hartzeko «irekiagoak» senti-
tzen direla uste du: «Bere dudak ho-

beto azaltzen ditu, bere iritzia ema-
teko arazo gutxiago ditu...».

Batzarretan izaten den parte har-
tzearekin ere «gustura» daude. Nor-
malean hogeitahamar bat herrita-
rrek parte hartzen dute, eta ehun
pertsona biltzera ere iritsi izan dira.

Proposamenak bideratzen

Aipatu bezala hainbat gai jorratuko
dituzte gaurko batzarrean, Mujika-
ren esanetan denek ere antzeko
«garrantzia» dute.

Kale argiei dagokien atalean,
esate baterako, eskatutako diru la-
guntza bati esker herrian dituzten
120 farolen erdietan LED argiak jar-
tzeko duten asmoari buruz hitz
egingo dute. Honela, egun duten ar-
giteriaren «kontsumoa jaisteko» as-
moa dute. Horrela, aukeretako bat
«leku gehiago» argiztatzea litzateke.
Izan ere, orain kontsumoa «jaisten»
badute eta argiteria zabaltzeko «be-
harra» sortuko balitz, aurreztutakoa
hortan gastatzeko aukera egon dai-

Herritarren iritzia biltzeko
batzarra «finkatuta» dago

�

Ibarraldea

6 2014ko urriaren 3a, ostirala / Tolosaldeko Ataria

Batzarrean landuko den gaietako bat plaza ixteko erabiliko den parte hartze prozesuari buruzkoa izango da. M. UGARTEMENDIA

teke. Jada aldatu behar dituzten ar-
gien «erdiak» aldatu dituzte.

Batzarrean jorratuko den beste
gaietako bat, eta agian, ikusmin
gehien sortu dezakeenetako bat
plaza ixtearen proposamenarena
da. Ez da lehen aldia gai hau mahai
gainean jartzen dutena, aurreko
batzarrean ere landu baitzuten.

Plaza ixteko proiektua parte har-
tze prozesu baten bitartez egin nahi
dute, eta hortaz, gaurko batzarre-
an: «Noiz eta nola egin parte hartze
prozesua, nola bideratu herritarren
iritziak...». Udalak beraien proposa-
menak azalduko dizkiete herrita-
rrei, eta gero denen artean erabaki-
ko dute nola «bideratu» proposa-
men horiek. 

Proiektu honetan, oraindik gauza
asko «zintzilik» badaude ere, lege-
gintzaldia amaitzerako proiektua
«bideratuta» izatea gustatuko li-
tzaioke Mujikari.

Herritarren artean proposame-
nak iritzi ezberdinak sortu ditu. Au-

rreko batzarrean gaia landu zene-
an, esate baterako, bi iritzi nabar-
mendu ziren Mujikaren ustez. Ba-
tzuek «gustura»  hartu zuten eraba-
kia, plazak «aisialdirako leku bat»
izan beharko lukeela iruditzen zaie-
lako: «Umeekin lasai ibiltzekoa,
kanpotarrak etorri eta tabernetan
lasai ibiliko direna, oinezkoei lehen-
tasuna emango dien lekua...». Bes-
te batzuek, berriz, kezkak azaldu zi-
tuzten, batez ere: «Nola eragingo
ote dien tabernei edo dendei, ber-
tan bizi direnentzat zer eragin izan-
go ote duen...».

Kultur astea prestatzen

Gaurko batzarrean abuztuan ospa-
tu zituzten salontzoen balantzea
ere egingo duten bertaratzen diren
herritarrekin. Bestalde, aurrera be-
gira, azaroan ospatuko duten kultur
asterako azken kontuak lotzeko ere
probestuko dute. 

Azkenik, tasa eta zergen ingu-
ruan ere hitz egingo dute. Izan ere,
datorren urteko zergetan «zer igoe-
ra» proposatu nahi duten elkarba-
natu nahi dute herritarrekin, eta
baita honen «zergatia» azaldu ere.
Behin-betiko onartu aurretik, herri-
tarren «iritzia» zein den jaso nahi
dute.

Aipatutako gaiez gain, herritarrek
«edozein galdera» egiteko aukera
izango dute, batzarretan egin ohi
duten bezala. Ahal duten heinean
erantzungo diete, bestela apuntatu
eta aurrerago erantzungo zaie.

Azkenik, udalak herritar guztiak
batzar honetan ere parte hartzera
«gonbidatu» ditu, herritar guztien
«partaidetza eta elkarlanarekin»
egin nahi baitute aurrera, eta horre-
tarako horrelako batzarretan herri-
tarrek hitza hartu eta iritzia emate-
ko aukera ezinbestekoa dela uste
dute.

Hernialderako bidea
itxita egongo da

HERNIALDE. AHTko Hernialde eta
Zizurkil arteko lanak direla eta, uda-
lak jakinarazi du Tolosatik Hernial-
dera doan bidea (GI-3412) itxita
egongo dela hilabete eta erdiz.

Elkartasun tonbolako
zenbaki sariduna

AMASA- VILLABONA. Elkartasun
tonbola antolatu dute Amasa-Villa-
bonan, eta hilabeteko azken ostira-
letan egiten da zozketa. Iraileko
zenbaki sariduna 500 izan da, eta
irabazlearentzat zinemarako bi la-
gunentzako bonoa da. Urriko zozke-
rarako txartela eskuratu ez dute-
nek, oraindik badute horretarako
aukera. Saria Erreka tabernan bi la-
gunentzako afaria da.

KZguneko bisitak
dinamizatzailearekin

BERASTEGI. KZguneko urriko dina-
mizatzailearen bisita egunak jada
finkatu dituzte. Astelehenetan,
urriaren 13an eta 27an, 09:00eta-
tik 13:00etara egongo da. Edozein
kontsulta egiteko aukera izango da.

50 urte betetzen
dituztenen bazkaria

BERASTEGI. Urriaren 18an, larun-
batean, 50 urte betetzen dituzte-
nen ospakizuna izango da.
11:30ean, kuadrillen poteoa izan-
go da. 13:30ean argazki ofiziala eta
14:00etan bazkaria. Bazkal ondo-
ren Perurenak eskainitako musika
emanaldia izango dute. Eta festak
gorputzak aguantatzen duen arte
jarraituko du. Bazkarirako izena
eman nahi duenak, urriaren 10a bi-
tarte du horretarako aukera eta 50
euro sartu beharko ditu kontu
hauetakoren batean: 2095 5081
98 1062406011 (Kutxa) edo 1465
0100 91 2036687278 (Ingdirect).

Irudia 

Ur sarean obrak
Gipuzkoako Ur Kontsortzioak Be-
rastegiko ur azpiegitura hobetzeko
behar diren zenbait obra exekutatu
behar ditu. Hori dela eta lanak hasi

dituzte, eta bost aste iraungo dute.
Herritarrek edozein zalantza izanez
gero, udaletxean kontsulta ditzake-
te dagozkien planoak. M. U.

Zartagi Jatetxea irailaren
18an ireki zuten; Herri
ostatuaren arduradun
berria laster jakingo da

ASIER IMAZ 

Zartagi Jatetxea Baliarrainen dago,
eta Albizturren, Herri Ostatua. Itxial-
di baten ondoren, arduradun be-
rriekin, aurrera jarraitzeko bidean
daude biak. Anibal Di Paolak hartu
du Zartagi, eta irailaren 18an zabal-
du zuen. «Ez genuen espero horren-
beste jende etorriko zenik; herrita-
rrek bikain erantzun zuten. Euren
babesarekin oso pozik gaude», dio
Di Paolak. 

Argentinatik etorri zen Euskal He-
rrira Zartagi Jatetxeko arduradun
berria. Hernanin familia errotu on-
doren, Baliarrainera mugitu beha-
rrean aurkitu dira. «Hasiera batean
behintzat, aterpetxean jarri gara bi-
zitzen. Ondoren, baserri bat har-

tzea gustatuko litzaiguke». Familia
ugaria dira Di Paolatarrak. Azken
semea, gainera, Euskal Herrian
jaiotakoa da, eta harro dio hori ar-
gentinarrak. 

Familiaren laguntzarekin zabal-
du zuen jatetxea duela hiru aste,
eta hasiera batean horrela jarraitu-
ko du Anibal Di Paolak: «Eguneko
menuak eta asteburukoak ematen
ditugu. Karta ere osatzen ari gara.
Horrez gain, etxerainoko zerbitzua
jarriko dugu, eta argentinarra nai-
zenez, parrila bat ere jarri nahi dut
kanpoan. Baina erronka berria eta
handia da hau, eta pausoz pauso
joango gara». Inguruko industriagu-
neak ere begiz joak ditu Di Paolak,
eta euren eskaintza enpresetan za-
baltzeko ideia laster jarriko du mar-
txan. «Hamaika menu hamarren
prezioan eskainiko ditugu; horrela
inguruko lantegietako jendea era-
karri nahi dugu». 

Astean zehar mugimendua ibil-

tzen den arren, asteburuetan na-
barmenagoa da jendearen joan-
etorria. Baliarrainek ingurune ede-
rra dauka, eta horrek Zartagi Jate-
txeari asko laguntzen dio. Erronka
berriaren aurrean ez dira kikiltzen
Di Paolatarrak: «Argentina uztea
ere erronka izugarria zen, eta aurre-
ra ateratzea lortu dugu. Hemen ere
horretan saiatuko gara».  

Albizturko Herri Ostatua

Festetan gazteek ireki zuten Albiz-
turko ostatua, baina gainontzean,
itxirik egon da. Uztailean lehiaketa
ireki zuen udalak, arduradun berria
aukeratzeko helburuarekin. Inork
ez zuen proiekturik aurkeztu, eta
irailean, beste saiakera bat egin
dute. Oraingo honetan lau proposa-
men jaso dituzte. Hautagai guztiak
aztertu ondoren, ondorengo astee-
tan esango dute ostatua noren
esku geldituko den, ahalik eta azka-
rren zabaltzeko helburuarekin. 

Albizturko eta Baliarraingo
herri ostatuen erronka berria

�

Alegialdea

8 2014ko urriaren 3a, ostirala / Tolosaldeko Ataria

Anibal Di Paola da Zartagi Jatetxeko arduradun berria. Argentinatik Hernanira, eta bertatik Baliarrainera. E. MAIZ

Erretirodunen tabernan
Axun Zalakain
billabonatarraren arte
lanak daude ikusgai  

ASIER IMAZ ALEGIA

Alegiako Erretirodunen tabernan
Axun Zalakainen margolanak egon-
go dira ikusgai, urrian. Billabonata-
rraren teknika berezia da, eta naba-
ri da. Aurreko erakusketak ikusi di-
tuenak, aldea segidan nabarituko
du. 

Axun Zalakaini «betidanik» gusta-

tu zaio marraztea. Askok bezala, or-
dea, ezin izan du bere afizioa gara-
tu erretiroa hartu arte. «Hala eta
guztiz ere, boligrafoa eta papera
beti izan ditut ondoan», dio Zalakai-
nek.

Teknikaz galdetuta, koadro ba-
tzuetan igeltsoa edo egunkari za-
tiak erabili dituela dio. Gaiak auke-
ratzeko garaian, aurrean jartzen
zaion guztia marrazten duela dio;
«argazkietan aurkitzen dudana sa-
rri marrazten dut». Erakusketan ez
dagoen lan batez ere hitz egiten du
billabonatarrak: «Gizonaren base-

rria ez nuen ezagutu, eta berak no-
lakoa zen kontatuta, marraztea lor-
tu genuen». 

Erretirodunen tabernan dagoen
erakusketa berezia da; denborare-
kin joan eta gozatzeko horietakoa.
Inaxi bertan zegoen atzo, gosaria
hartu eta artearen inguruan galdez-
ka. Ezagutza asko ez zuela esan
arren, lanak ikusiak zituen, eta ziur
bazuela iritziren bat ere. Egunkaria
irakurriz zegoen alegiarra, eta
agian, bihar bera aterako zela en-
tzun behar izan zuen umore onez.
Horrela izan bedi!

Teknika bereziko erakusketa

�

Alegialdea

Azaroaren erdi aldera
bitarte ipuinak idatzi eta
lehiaketan parte hartzeko
aukera irekita dago

IGOR AGIRRE ZIZURKIL

Sei urtetik aurrerako haurretatik
hasitako guztiek beren imajinazioa
eta idazteko abilezia proban jartze-
ko aukera paregabea izango dute
azaroaren 21a arte. Urtero mo-
duan, Teodoro Hernandorena ipuin
lehiaketa antolatu du Zizurkilgo
Euskara  sailak eta hamahirugarren
edizioa izango da aurtengoa bere
herritar kuttunaren izena daraman
literatura lehiaketarentzat.

Literatur lehiaketa Andoain, Adu-
na, Alkiza, Asteasu, Amasa-Villabo-
na, Anoeta, Irura, Larraul eta Zizur-
kilgo herritarrek parte hartu ahal
izango dute eta adinaren arabera
bost mailatan banatuko dira txapel-

ketara aurkeztutako literatur lan
guztiak .

Egin beharreko ipuinak euskara
hutsean izan beharko dute, noski,
eta adin tarte bakoitzeko parte har-
tzaileek luzera desberdineko lanak
aurkeztu beharko dituzte. Lanak
DIN A4 tamainako orrietan aurkez-
tu beharko dira eta ordenagailuz
eta makinaz idatzita egon beharko
dute. Aurkeztu nahi diren lanen bi
kopia utzi beharko dira Zizurkilgo
udaletxean edo Aurrerako udal bu-
legoetan.

Ipuinaren izenburuaren ondoan,
egilearen izengoitia idatzi beharko
da lana entregatzeko garaian, baita
idazlearen adina ere, egilearen
anonimotasuna gordetzeko. Lana-
rekin batera gutun azal txiki bat
eman beharko da egilearen beneta-
ko datuekin eta gutun-azalaren
kanpoaldean, lanaren izenburua
eta egilearen adina bakarrik jarriko
dira.

Duela urte batzuetako Teodoro Hernandorena ipuin lehaiketako saridunak. ASIER IMAZ

Abian da Teodoro
Hernandorena ipuin
lehiaketaren XIII. edizioa 

�

Villabona-Aiztondo

ADINAREN MAILAK 

A maila. 6-8 urtekoena.
B maila. 9-11 urtekoena.
C maila. 12-13 urtekoena.
D maila. 14-16 urtekoena.
E maila. 17 urtetik gorakoena.

ORRI KOPURUA 

A maila. Orrialde 1.
B maila. 2 orrialde.
C maila. 2tik 4 orrialdetara.
D maila. 3tik 8 orrialdetara.
E maila. 5tik 12 orrialdetara.

IRABAZLEAREN SARIA 

A maila. Oparia.
B maila. Oparia.
C maila. 90 euro.
D maila. 150 euro.
E maila. 450 euro.

Informazioa

Taldea indartzeko
intentzioarekin mutilak
erakartzeko kanpaina
jarri du martxan

IGOR AGIRRE AMASA-VILLABONA

Gizonezkoak taldean hastea eta
euskal dantzak ikastera animatzea
da Oinkari dantza taldearen helbu-
ruetako bat aurtengo ikasturteari
begira.  Dantza taldea indartzeko
asmoz kanpaina berezia jarri du
martxan Oinkarik, gaztetxo eta hel-

duen artean. Gizonezkoak taldera
batzea da asmoa.

Gaztetxoen eta helduen taldeak
indartu nahi ditu bereziki Oinkarik.
Zehazki 2001-2004. urteen artean
eta 1980-2000. urteen artean jaio-
tako gizonezkoen bila ari da Amasa-
Villabonako dantza taldea. Gazte-
txoenek bi egunetan egiten dituzte
entseguak, astearte eta ostiral ilun-
tzeetan hain zuzen ere. Astearteta-
ko entseguak 18:00etan hasi eta
19:00etan amaitzen dira. Ostirale-
ko saioak, berriz, 19:00etatik
21:00ak arte luzatzen dira.

Helduen entseguak ere astearte
eta ostiraletan izaten dira. Astearte-
tako ordutegia 20:00etatik
22:00etara da eta ostiraletako hi-
tzordua 19:00etatik 21:00etara
izan ohi da. Asteartetan dantza ga-
raikidea praktikatzen dute Noemi
Viana eta Eneko Gil irakasleekin eta
ostiraletan euskal dantza tradizio-
nala ikasten dute Eneko Arteaga
eta Lourdes Esnaolaren eskutik.

Interesatuek 660139380 telefo-
no zenbakira deitu dezakete edo e-
mail bat bidali harremanak@oinka-
ri.net helbidera.

Oinkari dantza taldekoak dantza soka dantzatzen pasa den urteko santio jaietan. IÑIGO TERRADILLOS

Oinkari dantza taldea,
gizonezkoak aurkitu nahian 

�

Villabona-Aiztondo

Arantxi Padilla 
Latinoamerikako EITBren berriemailea

«Gehiago 
naiz kaleko
jendearekin 

eseri eta
entzutekoa»

IÑIGO TERRADILLOS
AMASA-VILLABONA

Telebistaren bitartez sartu ohi
da gure etxeko sukaldean
edota egongelan, izan ere, az-

ken urteetan, ETBko albistegietan
Latinoamerikako berriak ematen
dihardu. Bere jaioterrian izan berri
da Arantxi Padilla (Villabona,
1982), eta aitortu du, urtean bitan
etortzen dela «pilak kargatu» behar
dituelako.
Duela hiru urte eta erdi abiatu zi-

nen Kolonbiara EITBko berriemai-

le lanak egitera.

Oso azkar igaro da denbora. Hasie-
ra batean urtebeterako joan nin-
tzen, eta hortik aurrera ezer zehaz-
tu gabe nuen. Kolonbian bizi naiz,
Bogotan, eta Latinoamerika guztiko
albisteak jorratzen ditut, beraz, he-
rrialde ugari eta oso anitzak jorra-
tzen ditugu, kultura desberdin
asko, eta oso egoera eta bizimodu
desberdinekin. Gu ohituta gaude-
narekin konparatuz, oso desberdi-

na da. Egia esan, oraindik asko ge-
ratzen zait ikasteko, eta batez ere,
hori izan da nire helburua hasiera-
tik, ikastea.
Laster lau urte egitera zoaz, ja-

rraitzeko asmoz?

Oso gustura nago. Urtez urte joaten
naiz erabakitzen, edo ideiara egi-
ten. Bizitzako beste hainbat gauza
bezala, hau ere, azken batean, bizi-
tzaren zati edo aro bat da, eta ez da-
kit zenbat iraungo duen. Badira lan
batzuk epe baterako izaten dire-
nak, eta berriemaile izatea zaku ho-
rretan sartuko nuke. 
Zergatik?

Berriemaileak euren lanerako bizi
dira, lan oso lotua da, aktualitateari
etengabe begira baitzaude, 24 or-
duz mobilaren menpe, eta alde ba-
tetik bestera mugitzeko erabateko
prestutasunarekin... Horrek guztiak
zure bizitza nolabait mugatu egiten
du. Ez da zazpi edo zortzi orduz lana
egin, eta etxera itzuli eta kito. Gure
kasuan, Mexikotik beherako lurral-
de guztien aktualitateari begira
egotea egokitzen zaigu, eta lurralde
asko direnez, badakizu edozein
unetan edozer gertatu daitekeela,
eta agian bertan egon beharra dau-
kazula albistea kontatzen. Baina,
horretara gaude ohituta, eta berrie-
maile izatera joaten zarenean, ba-
dakizu horrela izango dela. Urtez ur-
teko proiektu moduan hartzen dut
nik, eta oraingoz, behintzat, beste
urtebetez egongo naiz.
Benetako kazetari lanak egiten

ditu berriemaile batek?

Nik neure burua erreportaje-egile
moduan definitzen dut. Berriemai-
lea alde batetik bestera dabilen
pertsona da. Horrela ibiltzera ohi-
tzen zara. Askotan ez diozu errepa-
ratzen nola zoazen jantzita, baizik
eta albistea lantzeari begiratzen
diozu. Kalean ordu asko igarotzen
ditugu, batez ere, albiste handi bat
jorratzea egokitzen bazaigu. Horre-
lakoetan, une oro kalean gaude,
gertatzen den guztia kontatzen,

erreakzioak jasotzen... Ez gaude
erredakzio batean, lehen pertso-
nan ikusten ari gara gertatzen
dena. Prentsaurrekoetara joatea,
edota egunkari batetik edo irrati ba-
tetik lan egitea kazetari lana da,
noski, baina desberdina da; gurea
oso kalekoa da. 
Gizarte arloko erreportaje asko

egiten dituzu.

Nire ustez, Latinoamerikako gizar-
tea zertxobait ezagutzen dugu, bai-
na, distantziatik. Gurean, Euskal
Herrian dauden latinoamerikarrak
ere, agian, ezagutzen ditugu, baina
ez hainbeste. Beraz, nik esango
nuke Latinoamerikako korrespon-
tsalia duen berezitasuna dela han-
go gizartea nola bizi den ezaguta-
raztea. Ez du zerikusirik, esaterako,
Paris edota Bruselako korrespon-
tsaliekin, eta bertako berriemaile-
ek egiten duten lanekin. Politikako
albiste gehiago jorratzen dituzte be-

raiek; nolabait esateko, protokoloz-
koagoa da, ofizialagoa.
Dena den, zuri ere egokitu zaizki-

zu gertakari handiak, mundu mai-

lan oihartzuna dutenak, gainera.

Esaterako, Hugo Chavezen herio-

tza.

Oso une berezia izan zen. Latinoa-
merika, eta batez ere, Venezuela,
puri-purian zegoen. Chavezek den-
bora asko zeraman gaixo, zurrumu-
rru asko zeuden... Chavezen herio-
tza Venezuelako herritar askok eu-
ren aita edo jainkoa hil balitz bezala
bizitu zuten. Chavista askorentzat
lehendakari bat baino gehiago zen.
Niretzat pertsonalki oso berezia eta
ikusgarria izan zen, horrelako gau-
za bat ez bainuen sekula ikusi. Jen-
deak sekulako maitasuna zion, eta,
esaterako, guk sentimendu hori ez
dugu Euskal Herrian ikusten politi-
kariekiko. Kontrakoak ere bazituen,
noski, eta gaur egun ere, aldekoak

eta kontrakoak hor mantentzen
dira.
Orain gehiago ulertzen al duzu

Chavezenganako zuten mires-

men edo maitasuna?

Bere gorpua ikusteko egin ziren ila-
ra luze haiekin, adibidez, harri eta
zur geratzen ginen, bai ni, bai eta ni-
rekin lanean ari zen kameralaria
ere. Sekulako beroa egiten zuen,
eta jendea ikus zitekeen euren haur
jaioberri eta guzti, orduak eta or-
duak itxaroten. Ez baduzu ikusten
ez duzu sinesten. Chavezek behar-
tsuengatik gauza asko egin zituen,
eta beraiek nolabaiteko eskertza
adierazi nahi zioten. Horrek guztiak
zer pentsatua ematen dizu.
Gaur egun, zein da Venezuelako

egoera?

Ezin esan lasai daudenik. Nik beti
esaten dut, kazetari moduan, ez ga-
rela analistak ez politologoak. Guk
ikusten duguna kontatzen dugu,

edo horretan saiatzen gara behin-
tzat. Esango nuke Venezuela oso
etapa berezia ari dela bizitzen, eta
ez dakit nondik nora joango den,
baina gauzak ez badira zertxobait
hobetzen, asko zaildu daiteke egoe-
ra. Chavezen heriotzak asko marka-
tu du Venezuela, oposizioa ere oso
indartsu jarri zen. Ez nuke jakingo
esaten hemendik hilabetera nola
egongo den, baina, espero dut ho-
bera egitea. 
Kolonbian, Bogotan, bizi zara zu.

Nolako lurraldea da? Lurralde

arriskutsuenen artean kokatzen

dute.

Ez da garai bateko Kolonbia, ez
dago garai bateko segurtasun falta,
baina, ez da Euskal Herrian bizitzea
bezala. Bai Kolonbian, bai Mexikon,
bai eta orokorrean Latinoamerikan
bizi garenak, eta batez ere, euskal-
dunok, badakigu Euskal Herrian du-
gun lasaitasuna ez dugula han to-

patuko. Hasieran guztiak harritzen
zaitu, baina, gerora, ohitu egiten
zara. Ezin da esan kaletik beldurrez
zoazenik, baina, bai gauzak beste
era batera egiten dituzula; esatera-
ko, inoiz ez dut mugikorrez hitz egi-
ten kaletik noanean. Lapurretak
ekiditeko kontuan hartu beharreko
neurri txikiak hartzen dituzu.
Gauez, esaterako, bakarrik ez naiz
inoiz ateratzen kalera. Pixka bat
kontuz ibiltzea da kontua, eta azke-
nean ikasi egiten duzu, eta ohitu
egiten zara.
Hasiera nolakoa izan zen?

Hasiera guztiak konplikatuak iza-
ten dira, egoera berriak izaten dire-
lako. Zure etxetik urrun bazaude,
gainera, are gehiago. Poliki-poliki
lagunak egiten zoaz. Hasieran nor-
bait ezagutzen duzu, eta bere lagun
sarearekin ere erlazionatzen zara...
Kanpotar ugari biltzen gara han,
adin desberdinetakoak, gainera,
eta familia moduko bat osatzen
dugu. Kanpotik joandako kazetari
dezente gaude, eta eurekin lan
ordu asko elkarbanatzea eta eure-
kin harremanetan egotea egoki-
tzen zaizu. Agian, hemen beste ko-
munikabideetako lankideekin ez
duzu harreman hori, baina han bai,
eta nolabait elkarri laguntzen dio-
gu.
Gertakari handien jarraipena egi-

tea ezezik, pertsonaia ezagunak

elkarrizketatzea ere egokitu zai-

zu.

Askotan egokitzen zaigu presiden-
terako hauteskundeen berri ema-
tea. Oso ikusgarria da zuk telebis-
taz ikusi izan duzun hori gertutik bi-
zitzea. Aldi berean, niri beste aldea
gustatzen edo interesatzen zait
gehiago. Gizartearen jende xumea
edo gizartearen biktimak direnak
ezagutzea nahiago dut. Goi mailako
jende asko elkarrizketatzea egokitu
zait, baina, normalean ez naiz gau-
za horiekin geratzen. Rigoberta
Menchu Bakearen Nobel Saria eza-
gutzea, esaterako,  asko  gustatu  zi-

tzaidan. Baina, esan moduan,
gehiago ukitzen nau beste aldeak,
egoera zailean bizi den jendeak. Ez
naiz eliteetako zalea, elkarri lau-
senguka aritzen direneko giroa gai-
lentzen baita normalean. Gehiago
naiz kaleko jendearekin eseri eta
entzutekoa.
Azken hilabeteetan Latinoameri-

kako berriek albistegietako leku

gehiago hartzen dute.

Bertako lurralde batzuen hazkunde
ekonomikoarengatik dela esaten
da, baina, ez dakit hori benetan ho-
rrela den. Ikusten dut hemengo gaz-
te asko hara joaten dela krisiak bul-
tzatuta, aukeren bila. Ez dakit beste
lurraldeetan nola den, baina, Ko-
lonbian behintzat, hemengo lan
kontratu batekin ez bazoaz jai duzu.
Hango enpresatan lana bilatzea
zaila da, eta gainera, hango solda-
tak eta ordutegiak dira. Krisi garaia
da, baina gu hemen, orokorrean,

oso ondo bizi gara. Besteekin alde-
ratuta, ez gara ailegatu egitazko kri-
si egoera batean bizitzera. Han jen-
deak ez ditu 7-8 orduko lanegunak,
12, 14, 16koak baizik, eta gehie-
nez, 200 euroko soldatak. 
Ezin esan, beraz, hobera asko

egin dutenik.

Ez. Baina nabarmendu behar da ko-
lonbiarrak oso onak direla euren
egoerari aurre egiten, bizia aurrera
ateratzeko. Esaterako, lanik ez ba-
dute postutxo bat jartzen dute fruta
salduz, edota kafea egin eta termo-
arekin kafea saltzen dute kalean.
Ahal duen moduan ateratzen du
jendeak bizimodua aurrera, ez dira
etxean geratzen lanik ez dutelako
noiz deituko diotenaren zain. Horre-
gatik, ni hazkunde ekonomikoaren
kontu horrekin oso zuhurra naiz,
oso erraza baita esatea, baina,
oraingoz kaleko jendeak ez du na-
baritzen. Gainera, Latinoamerikan,

behartsua oso txiroa da, eta abera-
tsa, berriz oso aberatsa. Ez dago
klase ertainik. Oso polita da esatea
goruntz goazela eta krisitik atera-
tzen ari garela, baina, jendeak hori
ez badu beren etxeetan eta poltsi-
kotan ikusten, alperrik da.
Nola jarraitzen duzu Euskal Herri-

ko aktualitatea?

Betidanik gustatu izan zait albiste-
ak jarraitzea. Gainera, nahiz eta
han bizi, nik uste dut hemengo ak-
tualitatea jarraitu behar duzula, bai
zure interes propioarengatik bai eta
beharragatik ere. Nire ustez, guz-
tiok egon behar dugu informatuta,
bai Euskal Herriko egoeraren ingu-
ruan, bai eta mundu mailakoaren
inguruan. Albistegia jartzen duzu,
edo egunkaria irakurri edo irratia
jartzen duzu, eta albisteak ez dira
beti baikorrak izaten. Hori dela eta,
askotan esaten dugu zertarako jarri
albistegia notizi txarrak ikusteko,

baina, ezin dugu ezjakinak izan, eta
ezer pasako ez balitz bezala jokatu.
Gure bizitza markatzen duten era-
bakiak hartzen dituen jendeak zer
esaten eta egiten duen jakin beha-
rra dago. Euskal Herriko oraingo
egoera, nire ustez, oso interesga-
rria da, eta espero dut gauzak poli-
ki-poliki hobera jotzea.
Nola jarraitzen dute hangotarrek

gure errealitatea?

Asko galdetzen digute Euskal Herri-
ko egoeraz. Egia da, baita ere, kan-
potik begiratuta oso herrialde txikia
garela. Gu oso harro gaude euskal-
dunak izateaz, baina, Kolonbia be-
zalako lurralde handi batentzat,
Euskal Herria, tamainari dagokio-
nez, bertako departamentu txiki
bat litzateke. Horrela ikusten gai-
tuzte. Bestalde, askok badakite
euskal jatorria dutela, abizen eus-
kalduna dutelako, eta horiek badu-
te interes berezia euskaldunekiko.

Eta, ez da ahaztu behar, euskal
etxeak ere badaudela.
Egunotan Villabonan izan zara.

Beharrezkotzat dituzu zure jaio-

terrira egiten dituzun bisitak.

Egia esan, oso billabonatarra naiz,
eta ezin dut egon urte bat kanpoan
Villabona ukitu gabe. Hori nire fami-
likoek eta lagunek badakite. Asko
gustatzen zait hona etortzea eta be-
har dut, gainera; nolabait, pilak kar-
gatzeko balio baitit. Tolosara etor-
tzea ere asko gustatzen zait. Eus-
kaldunok orokorrean gure
aberriarekiko maitasuna eta herri-
mina zer den badakigu. Normalean
urtean bitan etortzen saiatzen naiz,
udan eta Gabonetan.  
Indarberritu, eta bazoaz beraz.

Bai, eta orain beste etapa berri bat
egokitzen zaigu. Brasilgo, Uruguai-
ko eta Boliviako hauteskundeak da-
toz, eta hori guztia kontatzeko pres-
tatu beharko dugu. Latinoamerika

den handiarekin urtean 3-4 hautes-
kunde egokitzen dira, beraz, une
oro informatuta egon behar duzu.
Horrekin batera, Habanako bake
prozesuari begira gaude.
Aisirako tartea non geratzen da?

Askotan esaten digu jendeak ze zor-
tea dugun Brasil bezalako lekuetan
lan egitea egokitzen zaigulako, bai-
na lanean gaude. Aireportura iritsi,
eta handik kalera goaz grabatzera,
gero hotelera materiala bidaltze-
ra... eromena izaten da. Tarte ba-
tenbat aisirako baldin badago korri-
ka batean zeozer jateko edota lo
egiteko izaten da. Batez ere, handik
hona dagoen zazpi orduko desber-
dintasun horrek eragiten digu, izan
ere, zuek lo zaudetenean gu lanean
egoten gara, eta zuek esna zaude-
tenean guri ere askotan lanean
egotea egokitzen zaigu. Une oro ak-
tualitatearen menpe egon behar
duzu.

Oso polita da
esatea krisitik

ateratzen ari garela,
baina jendeak ez badu
nabaritzen alperrik da»

Ezin dut 
egon urte bat

kanpoan etxera 
joan gabe, oso

billabonatarra naiz»

tzaidan. Baina, esan moduan,
gehiago ukitzen nau beste aldeak,
egoera zailean bizi den jendeak. Ez
naiz eliteetako zalea, elkarri lau-
senguka aritzen direneko giroa gai-
lentzen baita normalean. Gehiago
naiz kaleko jendearekin eseri eta
entzutekoa.
Azken hilabeteetan Latinoameri-

kako berriek albistegietako leku

gehiago hartzen dute.

Bertako lurralde batzuen hazkunde
ekonomikoarengatik dela esaten
da, baina, ez dakit hori benetan ho-
rrela den. Ikusten dut hemengo gaz-
te asko hara joaten dela krisiak bul-
tzatuta, aukeren bila. Ez dakit beste
lurraldeetan nola den, baina, Ko-
lonbian behintzat, hemengo lan
kontratu batekin ez bazoaz jai duzu.
Hango enpresatan lana bilatzea
zaila da, eta gainera, hango solda-
tak eta ordutegiak dira. Krisi garaia
da, baina gu hemen, orokorrean,

oso ondo bizi gara. Besteekin alde-
ratuta, ez gara ailegatu egitazko kri-
si egoera batean bizitzera. Han jen-
deak ez ditu 7-8 orduko lanegunak,
12, 14, 16koak baizik, eta gehie-
nez, 200 euroko soldatak. 
Ezin esan, beraz, hobera asko

egin dutenik.

Ez. Baina nabarmendu behar da ko-
lonbiarrak oso onak direla euren
egoerari aurre egiten, bizia aurrera
ateratzeko. Esaterako, lanik ez ba-
dute postutxo bat jartzen dute fruta
salduz, edota kafea egin eta termo-
arekin kafea saltzen dute kalean.
Ahal duen moduan ateratzen du
jendeak bizimodua aurrera, ez dira
etxean geratzen lanik ez dutelako
noiz deituko diotenaren zain. Horre-
gatik, ni hazkunde ekonomikoaren
kontu horrekin oso zuhurra naiz,
oso erraza baita esatea, baina,
oraingoz kaleko jendeak ez du na-
baritzen. Gainera, Latinoamerikan,

behartsua oso txiroa da, eta abera-
tsa, berriz oso aberatsa. Ez dago
klase ertainik. Oso polita da esatea
goruntz goazela eta krisitik atera-
tzen ari garela, baina, jendeak hori
ez badu beren etxeetan eta poltsi-
kotan ikusten, alperrik da.
Nola jarraitzen duzu Euskal Herri-

ko aktualitatea?

Betidanik gustatu izan zait albiste-
ak jarraitzea. Gainera, nahiz eta
han bizi, nik uste dut hemengo ak-
tualitatea jarraitu behar duzula, bai
zure interes propioarengatik bai eta
beharragatik ere. Nire ustez, guz-
tiok egon behar dugu informatuta,
bai Euskal Herriko egoeraren ingu-
ruan, bai eta mundu mailakoaren
inguruan. Albistegia jartzen duzu,
edo egunkaria irakurri edo irratia
jartzen duzu, eta albisteak ez dira
beti baikorrak izaten. Hori dela eta,
askotan esaten dugu zertarako jarri
albistegia notizi txarrak ikusteko,

baina, ezin dugu ezjakinak izan, eta
ezer pasako ez balitz bezala jokatu.
Gure bizitza markatzen duten era-
bakiak hartzen dituen jendeak zer
esaten eta egiten duen jakin beha-
rra dago. Euskal Herriko oraingo
egoera, nire ustez, oso interesga-
rria da, eta espero dut gauzak poli-
ki-poliki hobera jotzea.
Nola jarraitzen dute hangotarrek

gure errealitatea?

Asko galdetzen digute Euskal Herri-
ko egoeraz. Egia da, baita ere, kan-
potik begiratuta oso herrialde txikia
garela. Gu oso harro gaude euskal-
dunak izateaz, baina, Kolonbia be-
zalako lurralde handi batentzat,
Euskal Herria, tamainari dagokio-
nez, bertako departamentu txiki
bat litzateke. Horrela ikusten gai-
tuzte. Bestalde, askok badakite
euskal jatorria dutela, abizen eus-
kalduna dutelako, eta horiek badu-
te interes berezia euskaldunekiko.

Eta, ez da ahaztu behar, euskal
etxeak ere badaudela.
Egunotan Villabonan izan zara.

Beharrezkotzat dituzu zure jaio-

terrira egiten dituzun bisitak.

Egia esan, oso billabonatarra naiz,
eta ezin dut egon urte bat kanpoan
Villabona ukitu gabe. Hori nire fami-
likoek eta lagunek badakite. Asko
gustatzen zait hona etortzea eta be-
har dut, gainera; nolabait, pilak kar-
gatzeko balio baitit. Tolosara etor-
tzea ere asko gustatzen zait. Eus-
kaldunok orokorrean gure
aberriarekiko maitasuna eta herri-
mina zer den badakigu. Normalean
urtean bitan etortzen saiatzen naiz,
udan eta Gabonetan.  
Indarberritu, eta bazoaz beraz.

Bai, eta orain beste etapa berri bat
egokitzen zaigu. Brasilgo, Uruguai-
ko eta Boliviako hauteskundeak da-
toz, eta hori guztia kontatzeko pres-
tatu beharko dugu. Latinoamerika

den handiarekin urtean 3-4 hautes-
kunde egokitzen dira, beraz, une
oro informatuta egon behar duzu.
Horrekin batera, Habanako bake
prozesuari begira gaude.
Aisirako tartea non geratzen da?

Askotan esaten digu jendeak ze zor-
tea dugun Brasil bezalako lekuetan
lan egitea egokitzen zaigulako, bai-
na lanean gaude. Aireportura iritsi,
eta handik kalera goaz grabatzera,
gero hotelera materiala bidaltze-
ra... eromena izaten da. Tarte ba-
tenbat aisirako baldin badago korri-
ka batean zeozer jateko edota lo
egiteko izaten da. Batez ere, handik
hona dagoen zazpi orduko desber-
dintasun horrek eragiten digu, izan
ere, zuek lo zaudetenean gu lanean
egoten gara, eta zuek esna zaude-
tenean guri ere askotan lanean
egotea egokitzen zaigu. Une oro ak-
tualitatearen menpe egon behar
duzu.

Elkarrizketa   1716   Elkarrizketa

Oso polita da
esatea krisitik

ateratzen ari garela,
baina jendeak ez badu
nabaritzen alperrik da»

Ezin dut 
egon urte bat

kanpoan etxera 
joan gabe, oso

billabonatarra naiz»

Joxemi Saizar Arostegi 
Irakaslea

1936ko gerraren gaiarekin ja-
rraituz, bertan parte hartu
zuen bertsolari tolosar bat go-
goratu nahi dugu oraingo hone-
tan orrialde hauetan: Luis Re-
zola Arana Tximela. Aukerake-
ta honek baditu bi arrazoi:
lehena bere jaiotzaren men-
deurrena bete dela aurten eta
bigarrena, datorren astebu-
ruan bere letrekin egindako
kontzertua eskainiko duela Jo-
seba Tapiak Tolosan. 

Gerran protagonismo berezi-
rik izan ez zuen pertsonaia da
gaurkoa, beste gazte asko beza-
la Francoren altxamenduaren kontra boluntario
izena eman zuena. Mekanikoa, lurperatzaile ba-
ten semea eta gaztetan umezurtz gelditu zena.
Kapitain izatera iritsi zena frontean 21 urterekin.
Borrokan aritu ondoren, kartzela ezagutu zuena
gerra garaian eta ondorengo frankismoan. Baina
zerbaitetan nabarmendu bazen, bertsogintzan
izan zen. Bapateko eta idatzizko bertso ederrak
egin zituen, lehiaketetan parte hartu zuen eta li-
buruetan jaso zituen bere lan horiek. Komunika-
zioa zaila zen garaietan, bere bertsoen bitartez
garai ilun haien berri eman zuen eta horri esker
ikuspuntu desberdin hori jaso dugu gaur egun.

Bizimodu gogorra

1914ko abuztuaren 24ean jaio zen Luis Rezola
Arana Tolosan. Sei senideko familia batean bost-
garrena izan zen. Tximela izengoitia familiatik
datorkio, bere aitona, Izaskun auzokoa, oso zi-
mela izan zelako. Ezaguna da izengoitia eta fami-
lia Tolosan, bertsolariaz aparte, puntista oso
ezaguna ere izan zelako izengoiti horrekin. Aita

lurperatzailea zen garai hartan
Arramele auzoan zegoen kan-
posantuan. Baita ondoren San
Blas auzora pasatu zenean hile-
rria. Urtebete zuen Luisek eta
familia hara joan zen bizitzera.
«Tximelaren baratza» deitzen
zioten horregatik kanposantua-
ri. Lehen ikasketak Eskolapioe-
tan egin, baina 13 urterekin la-
nean hasi behar izan zuen, aita
urtebete lehenago hil zelako.
Goñi torloju fabrikan hasi zen la-
nean, handik bi urtera Arrame-
leko Zuaznabar torloju fabrikara
eta lau urte beranduago Aduna

tailerrera joan zen. Prestakuntza
osatzeko, gau eskolara joaten

zen lan egin ondoren. Soldaduska Donostian,
Palencian eta Alcala de Henaresen egin zuen. 

1936ko uztailean Francisco Franco altxatu
Errepublikaren aurka eta gure protagonista Euz-
ko Gudarostean sartu zen boluntario, altxamen-
duari aurre egiteko. Loiola batailoian eta gero
Jagi-jagiko Lenago il batailoian aritu zen. 21 urte
zituela oraindik kapitain izendatu zuten, «izardu-
netan gazteena» izan zela zioen. Zerbaitengatik
izango zen. Gipuzkoa galdu ondoren, Bizkaian
ibili zen borrokan: Gorbea, Oitz, Gernika eta Bil-
bon. 1937ko abuztuan italiarren preso erori zen
eta Santoñako (Kantabria) Dueso espetxera era-
man zuten. Epaitu eta betiko kartzela zigorra
ezarri zioten Francoren aurka aritzeagatik. Urte-
bete pasa ondoren Andaluziako Puerto de Santa
Mariako kartzelara eraman zuten. Han beste bi
urte egin zituen, gerra amaitu zenean kasua
errebisatu eta askatu baitzuten 1940ko abuz-
tuan. Adunako lantegira itzuli zen orduan. Bere
anaietako bat frontean hil zen eta beste bat zau-
ritu eta erbestean urte asko egin zituen. 

Historia 

‘Tximela’, 
gerra eta kartzelaren

berriemailea bertsotan

Tximelaren marrazkia, bere lagun
batek egina kartzelan zegoela. 

1946an Ondarretako kartzelara eraman zu-
ten paper batzuk banatzeagatik. 1948an ezkon-
du egin zen Rezola Adunako Garagarza baserri-
ko Ramona Zabalarekin eta Villabonan jarri ziren
bizitzen. Bi seme izan zituzten. Ezkondu zen urte
berean Uzturren ikurrina jarri zuen beste bi lagu-
nekin batera. Lantegitik 66 urterekin erretiroa
hartu eta 1993ko San Martin egunean hil zen Vi-
llabonan. 

Gerraren lekukoa bertsotan

Umetatik hasi zen bertsotan Tximela, zortzi urte-
rekin diotenez. Bertsopaperak ere gaztetan hasi
zen idazten, 15 urterekin idatzitako batzuk badi-
ra gordeak. Gerra aurretik bertso asko kantatu
eta idatziak zituen. Baina kartzela izan omen zen
bere bertso eskola. Zeregin handirik ez zuenez,
hango gertaerak eta miseriak bertsotan idatziz
kontatzen hasi zen tolosarra. Duesoko kartzelan
zela idatzi zituen bertso asko. Gaiak ez zituen fal-
tako: gosea, torturak, gaixotasunak, injustizia,
herrimina, fusilamenduak, heriotza… Zatika ate-
ratzen omen zituen bertso horiek senitartekoen
bidez. Lekuko eta berriemaile aparta dugu Txi-
mela eta berari esker garai hartako informazio
asko daukagu. 

Kartzelatik atera ondoren ere bertsotan jarrai-
tu zuen Rezolak. Argitaratzea zaila zen garai
haietan, euskal aldizkaririk ez zegoelako eta ber-
tso-paperak galerazita zeudelako, baina batzuk
kaleratu zituen: Izaskungo ama birjinari (1949,
koroatze urtea), Soroak txapela irabazi zuenean
(1954), Iturriotzen egunpasa (1964), Basarri
jaunari (1965), e.a. Zeruko Argia, Goiz Argi eta
Principe de Viana sortu zirenean haietan hasi
zen bertsoak idazten. 

Antonio Zabala tolosarrak Rezolaren bertso
bilduma argitaratu zuen 1989an, berak zuzen-
tzen zuen Auspoa sailean. Bakardadeko ame-
tsak zuen izenburua eta bi liburutan kaleratu
zen. «Kartzelako bertsoak izanda, Francoren ga-
raian ezin zirelako atera», argudiatu zuen orduan
Zabalak. Lan mardul honetan berak eta bere bi
semeek Zabalari emandako bertso idatziak jaso-
tzen dira, orden kronologikoan. Bere bizitza oso-
aren bilduma da, autobiografia modukoa, gai
asko jorratzen baititu: haurtzaroa, familia, gerra,
kartzela, Tolosa, pertsonaiak… Tartean dira, adi-
bidez, Inauterietako Pintxana kantaren letrak,
1944ko Ostegun Gizenean Zumeta tabernan

idatziak, afaltzen ari zirela, Antxon de Pedro mu-
sika soinuz jotzen ari zen bitartean. Hil eta hu-
rrengo Bertsolari Egunean, 1994ean, omenal-
dia egin zioten Donostian.

Joseba Tapiaren ahotik ‘Tximela’ kantari 

Iazko azaroan Joseba Tapiak Tximela kapitaina-
ren izarrak diskoa grabatu zuen Luis Rezolaren
bertsoekin. Ez da Rezolaren bertsoak grabatzen
diren lehen aldia. Aurretik Oskorri talde ospe-
tsuak ere tolosarraren bertsoekin bi kanta mol-
datu zituen The Pub Ibiltaria bilduman. Auspoa
sailaren bidez izan zuen bertso horien berri Ta-
piak. Duesoko kartzelan egindakoak gustatu zi-
tzaizkion bereziki. Hemezortzi aukeratu, musika-
tu eta grabatu zituen. Ohikoa duen trikitixa erabi-
li beharrean, gitarra hautatu zuen bilduma hau
eskaintzeko. «Kartzelaldiko ilunpea, hotza, heze-
tasuna, bakardadea, beldurra… sentsazioak lor-
tzeko gitarrak lagunduko zidala pentsatu nuen»,
adierazi zuen orduan aukeraketa arrazoitzeko.
Garairako modernoak ziren bertsoak egiteko
«motibazio garrantzitsua izango zuen, urgentzia
batean idatziko zituen eta horrek halako askata-
sun bat hartzea ekarriko zion, gerokoei egiazko
kontakizun bat uzteko beharrak sormena aktiba-
tuko zion formaren aldetik ere», erantsi zuen mu-
sikariak. Datorren ostiralean izango dugu Tolo-
san, Topic-en, Tximelaren bertso horiek entzute-
ko aukera Tapiaren ahotik.

Tximela, bertsotan, Tolosako inauterietan

Luis Rezola Tximela eta Isaak Lopez Mendizabal. 

Iban Nikolai didjeridu jolea. ATARIA

Ikuskizunaren zikloiak
hartuko du Tolosa

abendura arte
Sei emanaldi eta ikastaro bat programatu ditu Intujai Teatrok Zikloia egitasmoan;

lehenengoa bihar izango da, kultur etxean: Iban Nikolai didjeridu joleak 
eta bere lagunek 'Di To Wo' emanaldia eskainiko dute

IMANOL GARCIA LANDA
TOLOSA

Indartsu hasiko da aurten Tolosa-
tik igaroko den Zikloia. Bihar hasi
eta abenduaren 12a arte sei

emanaldi eta ikastaro bat antolatu
ditu Intujai Teatrok. Lehenengo
ikuskizunerako Iban Nikolai didjeri-
du jolea eta bere hainbat lagun
izango dira, Di To Wo emanaldia es-
kainiz. Kultur etxean izango da,
22:00etan, eta sarrera doan izango
da, beste emanaldi guztietan beza-
la. 

Didjeridua munduan dagoen hai-
zezko instrumentu zaharrenetakoa
da, eta hainbatentzat zaharrena,
Nikolaik azaldu duenez: «Australia-
ko aborigenen antzinako haizezko
instrumentua da, eta planeta hone-
tako haizezko zaharrena askoren
ustez. Hogei mila urte baino gehia-
goko historia du. Ez da pertsonak
sortutakoa, naturak baizik: termi-
tek zulatutako eukaliptoaren enbo-
rra da». Haizezko instrumentuetan
modurik sinpleena du jotzeko, bai-
na ez da hain erraza soinua atera-
tzea: «Arnasketa zirkularra behar
da, hainbat teknika ezberdinekin». 

Hain justu, Di To Wo ikuskizuna-

ren izena didjeridua jotzeko erabil-
tzen diren onomatopeiak dira. «Ku-
riosoa iruditzen zitzaigun onomato-
peia horiek erabiltzea izena jartze-
ko. Eta didjeridua eskujokoekin
nahastu dugu». 

Izan ere, Nikolai ez da bakarrik
izango eszenatokian. Berarekin ba-
tera beste didjeridu jole bat izango
da, Tomas Carro galiziarra. Eskujo-
koak eginez Bartzelonatik etorriko
diren LuSol taldeko hiru malabaris-
ta izango dira. «Beraiek jorratzen di-
tuzte eskujokoak, akuilu-makui-
luak, abanikoak, antzerkia... dene-
tarik egiten dute. Pena da ez izatea
kanpoaldean ikuskizuna, sua era-
biltzen baitute beraien ikuskizune-
tan. 

Halere, led argiak dituzten esku-
jokoak erabiliko dituzte». Ezusteko-
ak ere izango direla dio Nikolaik:
«Didjeriduaz gain, beste instrumen-
tu batzuk ere joko ditugu. Azkenean
bai begientzako eta baita belarrien-
tzako ikuskizun borobila izango da».

Ez da lehenengo aldia Iban Niko-

lai Tolosan izango dena. «Aurreko
esperientziak oso onak izan dira.
Badira urte batzuk didjeridua eza-
gutarazten daramatzagula, eta To-
losan ere izan naiz: Bonberenean,
Orbela tabernan, Topic-en Ahoz Aho
jaialdian... ibili naiz. Egia esan jende
nahiko irekia ikusten dut eta harre-
ra ona izan dut Tolosan egon naize-
netan». 

Ingalaterran ezagutu zuen Niko-
laik dijeridua, eta hamabost urte
daramatza instrumentua jotzen,
ikasten eta aldi berean zabaltzen:
«Europan zehar egiten dira jaial-
diak, Espainian, Euskal Herrian...
Eta egia da sekulako potentziala
duen instrumentu bat iruditzen zai-
dala».

Publikoa «ereiten»

Bosgarren urtea egingo du aurten
Zikloiak. Intujai Teatroko kidea den
May Gorostiagak garbi du zer asmo
duten egitasmo honekin: «Formatu
txikiko gauzak, ezohiko espazioe-
tan, hau da, tabernetan, kalean,

txokoetan, auzo elkarteetan... Eta
apustu egitea inguruan daudene-
kin, eta baita guk ikasteko kanpotik
gauza kuriosoak ekartzea, eta guk
zer gauza ezberdin egin ditzakegun
ikusteko». 

«Antzerkia beti krisian dagoela
esaten da», dio Gorostiagak, eta ho-
rri aurre egiteko antolatzen dute,
besteak beste, Zikloia. «Formatu
handiko ikuskizunak, Leidorren edo
Topic-en ematen direnak esatera-
ko, ondo daude eta bultzatu behar
dira, baina kontuan izan behar da
norbait lehenengo aldiz antzezlan
batera joaten denean agian taber-
na batean dela, edo auzo elkarte
batean, edo kalean. Eta hori publiko
potentziala bihurtzen da gero ikus-
kizun handietarako. Beraz, horrela-
ko egitasmoekin publikoa ereiten
ari gara».

Urtero artista berdinak ez direla
etortzen, baina Zikloia azaltzen
dela dio Gorostiagak: «Ea airea mu-
gitzen den, nahiz eta formatu txi-
kian izan, kultura zabaltzeko». 

'DIPTICO DEL AMOR Y DE LA MUERTE: PARTE 1, EL AMOR'

Urriak 17, 22:00, Amarozko auzo etxean

«Edu Sanchez Cabezon Logroñokoa da, errioxarra. Izena eman zuen Ahoz Aho
ahozkotasunaren jaialdian. Ikastaro bat  antolatu genuen, eta berak izena eman
zuen. Ezagutu nuen orain dela hamabost urte ipuin matematikoak kontatzen. Bere
burua eskaini zuen, eta esan zuen etorri nahi zuela emanaldiren bat egitera. Deitu
diogu eta etorriko da bi lagunekin, bere ikuskizuna musikatzera. Edu oso kuriosoa
da. Londresen egon da txapelketa batean, hau da, zientzia zabaltzeko ikuskizunen
inguruan, eta irabazi egin zuen. Orain dela hilabete egon da bira egiten Hegoameri-
katik. Beraz, guretzako opari bat izango da hona etortzea».

Egitaraua May Gorostiagak azaldua

EDU, ELENA, NACHO

'ITZAL ITZELAK: HANSEL ETA GRETEL'

Azaroak 8, 17:30, Amarozko auzo etxea

«Bilbokoak dira. Narrazioa egiten dute, ipuinak kontatzen dituzte teknika ezberdi-
nekin eta kasu honetan estreinatu dute antzezlan bat ipuinak eta itzalak uztartzen
dituena. Klasiko bat ikusiko dugu, Hansel eta Gretel, eta emanaldia bost urtetik go-
rako haurrentzako zuzendua dago, baina, noski, gurasoak etortzen badira ondo
pasako dute. Antzinako teknika aprobetxatzen dute obra klasiko hori kontatzeko.
Oso ondo konektatzen dute umeekin». 

BEGO ALABAZAN

'PUESTOS EN LIBERTAD'

Azaroak 13, 22:30, Orbela taberna

«Barrez lehertzekoa izango da. Izenburua bera ere hor dago: aske jarri dituzte, bai-
na ez dakigu ondo nondik aske geratu diren. Partaideak Gorka Ganso eta Txefo Ro-
driguez dira. Plaza guztietan ibili dira bi hauek, eta arrakasta handiarekin. Nabar-
mendu behar da Orbela tabernaren parte hartzea. Beraiek ere aritzen dira emanal-
diak antolatzen, eta gurekin beti kolaboratzen dute». 

HNOS. BOLINGA

'BIRAKABARETA'

Azaroak 21, 22:00, kultur etxea

«Urtero antolatzen dugu kabareten bat. Birakabareta artistaz aldatzen joaten den
kabareta da. Aurten azaroaren 21ean denez, eta 25a Emakumeenganako Indarke-
riaren Aurkako Eguna izaki, saiatu gara partaide guztiak emakumezkoak izaten.
Shakti Olaizola kontorsionista azpeitiarra sekulako gauzak egiteko gai da gorputza-
rekin. Duo Do Portuk bosa nova egiten du eta saio batetik bestera trantsizioa egin-
go du. Mailu Arruti lasartearra Katramila antzerki taldeko kidea da; bakarrizketalari
ezaguna, umore pila bat ekarriko du. Bea Larrañaga tolosarrak, Intujai Teatroko
beste kideak, klown pieza bat eskainiko digu, oso poetikoa, eta umore askorekin». 

SHAKTI OLAIZOLA, DUO DO PORTU, MAILU
ARRUTI ETA BEA LARRAÑAGA

'MIKRO-UHINA'

Abenduak 12, 22:00,  Amarozko auzo etxea

«Silvia Manzanas eta Jon Ander Alonso aktoreek osatzen dute Ze Onda taldea. Do-
nostiako Antzerki Eskolan aritutakoak dira. Orain dela bi urte inguru sortu zuten Mi-
kro-Uhinak antzezlana. Eskaini ziguten ekartzeko, baina orduan ezin izan zen, eta
orain iritsi da garaia. Obra ez da antzezten antzokietan, baizik espazio zabaletan:
museoak, kultur aretoak, kultur etxeak... Antzerki zirkularra da ia, aktoreak erdian
kokatzen dira. Gizakiak nolakoak garen sakontzeko eta hausnartzeko lana da,
umore askorekin». 

ZE ONDA

KLOWN IKASTARO TRINKOA

Abenduak 6, 7 eta 8; Amarozko auzo etxea; prezioa: 90 euro

«Urtero saiatzen gara formakuntza egiten. Oso ondo dago artistak ekartzea ikuste-
ko zer egiten duten, eta zergatik ez jendea teknika ezberdinetan trebatu. Hama-
bost orduko ikastaroa izango da, eta berdin du arlo horretan zer formakuntza duen
izena eman nahi duenak: saiatuko gara norberak bere klowna bilatzen. Norbaitek
formakuntza egin badu ere, hori errefortzatzeko balioko dio». 

MAY GOROSTIAGA

Tolosaldeko IKT Astearen 6. edizioa
Lehiberrik, Tolosaldeko Lehiakortasun eta Berri-
kuntzarako Foroa,  eskualdeko enpresa sarea-
ren lehiakortasunaren alde diharduen eragile
publikoez eta pribatuez osaturiko taldea, eki-
men eta jardunaldi ugari antolatu ditu 2008. ur-
tean sortu zenetik.

Horien artean dago teknologia berriekin zeri-
kusia duen Tolosaldeko  IKT Astea, lehenengoz
2009. urtean ospatu zena, eta, ordudanik, urtez
urte urrian errepikatzen dena. Ekimen hau En-
presa Digitalarekin batera elkarlanean antola-
tzen da, eta, bere helburua Tolosaldeko enpre-
sei prestakuntza tailer batzuk eskaintzea da, en-
presetan IKTk duten garrantzia azpimarratzeko
eta horien erabilpena sustatzeko.

Aurtengo edizioa urriaren 13tik 17ra burutuko
da, eta, bertan, 11 tailer ezberdin eskainiko dira
enpresetan aurki daitezkeen sail ezberdinen be-
harrei erantzuteko bideratuta, eta, baita, enpre-
setan teknologia berrien aplikazioak eta hauen
erabilerak sor ditzaketen arazo eta egoera ez-
berdinei aurre nola egin erantzuteko bideratuta.

Prestakuntza tailer hauek goizez Lehiberri
Zentroan izango dira astelehenetik ostiralera
09:00etatik 13:00etara; eguerdiz Tolosako KZ
Gunean astelehenetik ostiralera 14:00etatik
16:00etara; eta, arratsaldez ere Tolosako KZ
Gunean astelehenetik ostegunera 18:00etatik
20:00etara.

Prestakuntza tailer guzti hauek eskualdeko
enpresetako langile, zuzendaritza-kide, profe-
sional, dendari, banakako enpresari, ikasle, lan-
gabetu, eta, oro har, hiritar orori zuzenduak dau-
de. Doakoak dira, eta, bertan parte hartu ahal
izateko Lehiberri Zentroarekin harremanetan ja-
rri behar da (lehiberri@lehiberri.net / tel:
943654501) edota www.euskadinnova.net web
orrian izena eman.

Jarraian zehazten dira aipatutako 11 tailer horien izenbu-
ruak. Tailer bakoitzaren xehetasun gehiago izateko www.lehibe-
rri.net edota www.euskadinnova.net orrietan sartu behar da eta
bertan daude saio guztiak eta hauen edukiak ikusgai.

Urriak 13, astelehena, 

Lehiberri Zentroan (09:00-13:00):

Baliabide gutxiko mikroenpresak. Nola lortu dohainik Interne-
ten presente egotea.
Urriak 13, astelehena, 

Tolosako KZ Gunean (14:00-16:00):

Nola eduki dezaket nire denda eta negozioa sarean.
Urriak 13, astelehena, 

Tolosako KZ Gunean (18:00-20:00):

Online erreputazioa.
Urriak 14, asteartea, Lehiberri Zentroan (09:00-13:00):

Nire produktibitatea nola hobetu dezaket Lainoan dauden
erreminten bitartez.
Urriak 14tik 17ra, asteartetik ostiralera, 

Tolosako KZ Gunean (14:00-16:00):

Learn By Doing Negozioaren irudia eta marka (eginez ikasi).
Urriak 14, asteartea, 

Tolosako KZ Gunean (18:00-20:00):

Hizkuntzak, ingelesa, IKT-n bidez prestakuntza.
Urriak 15, asteazkena, Lehiberri Zentroan (9:00-13:00):

Segurtasun informatikoa enpresan.
Urriak 15, asteazkena, 

Tolosako KZ Gunean (18:00-20:00):

Langile autonomoentzat eta banakako enpresarientzat berezi-
ki.
Urriak 16, osteguna, Lehiberri Zentroan (09:00-13:00):

Enpresaren web orriaren posizionamendua nola 
hobetu dezaket.
Urriak 16, osteguna, 

Tolosako KZ Gunean, (18:00-20:00):

Lana aurkitzea.
Urriak 17, ostirala, Lehiberri Zentroan (09:00-13:00):

E-commerce enpresetan.

Tolosaldea
Garatzen

ALEGIA

PILOTA 

Urriak 3, gaur

19:00. Intxurrek Epleren aurka jo-
katuko du eskuz binaka, nagusien
mailan. Ondoren, Aurrera-Saiazko bi
taldek neurketak izango dituzte bi-
garren mailako nagusien mailan, es-
kuz binaka Elorri pilotalekuan.

AMEZKETA

PILOTA 

Urriak 3, gaur

20:00. Zazpi Iturriko hiru talderen
neurketak jokatuko dira, eskuz ba-
naka zein binaka. Intxurrek ere na-
gusien mailan Ilunperen aurkako
partida bat jokatuko du Larrunarri
pilotalekuan bertan. 

TOLOSA

SASKIBALOIA 

Urriak 4, larunbata

10:30. TAKEko harrobiko taldeen,
gizonezko nahiz emakumezkoen,
bost neurketa jokatuko dira Usaba-
len, 16:00etara bitartean.

Urriak 5, igandea

12:00. TAKEko junior taldeak Urola-
ren aurka jokatuko du Usabalen. 

FUTBOLA 

Urriak 4, larunbata

09:00etatik aurrera. Infantil, kade-
te eta junior mailako neurketak jo-
katuko dituzte Tolosako taldeek. Ho-
rietako hiru partida Alegiako Intxu-
rreren aurka jokatuko dituzte, eta
beste bat, Zizurkilgo Danenaren
aurka. Azkena, 17:30ean hasiko da.
17:00. Ohorezko Erregional maila-
ko taldea, Tolosa CF-ren lehen talde-
ak, Elgoibarren aurka Berazubin.

ARETO FUTBOLA

Urriak 3, gaur

20:30. Hirukidek Aretxabaletaren
aurka jokatuko du Eskolapioetan.
Samaniegok ere ordu berean joka-
tuko du Uzturpe pilotalekuan Ga-
mon taldearen aurka. 
Urriak 4, larunbata

16:00. Hirugarren Nazional mailako
Laskorain taldeak Ostadarren aurka
jokatuko du Usabalen. 17:00etan,
berriz, maila bereko Tolosalak Egin-
tza hartuko du Eskolapioetan.

kirolagendakirolagendakirolagenda

Urriak 6, igandea

12:15. Lurraldeko bigarren mailako
Laskorain taldeak Baobab taldea-
ren aurka jokatuko du Usabalen. 

ESKUBALOIA

Urriak 4, larunbata

10:00. Tolosa Eskubaloiaren harro-
biko taldeek neurketak izango dituz-
te 10:00etan eta 12:00etan.
18:00. Tolosa Eskubaloiako lehen
taldeak Hondarribiaren aurka joka-
tuko du Usabalen. 

MAHAI TENISTA

Urriak 4, larunbata

17:00. Oargiko taldeak Santiagoren
aurka jokatuko du Usabalen.

ZIZURKIL

PILOTA 

Urriak 3, gaur

19:30. Aurrera Saiazko bi partida jo-
katuko dira Intxaur pilotalekuan. Na-
gusien mailan, eskuz binaka Artea-
ga eta Erasun Zestoako bikote baten
aurka izango dira. Eskuz banaka, be-
rriz, Oiartzunen aurka arituko dira
nagusien mailan. 

ERREDAKZIOA 

Susana Davila pultsulariak bron-
tzezko domina lortu berri du Kroa-
zian jokatu den Europako Txapelke-
tan, 17 urte azpikoen mailan. Da-
nok Danena halterofilia taldeko
billabonatarrak gero eta emaitza
garrantzitsuagoak lortzen ari da.
Abuztuan, Davilak Espainiako se-
lekzioak Sierra Nevadan antolatu
duen topaketan parte hartu du.

Davilak bost marka egin zituen,

Davila, hirugarren Europan
Euskadiko 17 urte azpikoetan, ju-
niorretan eta maila nagusian, Villa-
bonako IV. Santio Sarian. Torneo
berean Aynabel Davilak Euskadiko
2 marka lortu zituen, 15 urte azpiko
mailan. Santio Sarian Danok Dane-
nak irabazi zuen taldeko sailkape-
na. Taldeko pultsulariek ondorengo
postuak lortu zituzten: Susana Da-
vila (1.), Aynabel Davila (2.); Mikel
Alvarez (1.), Igor Sasiain (2.), Peter
Cubillo (3.), Asier Gallego (5.) eta
Jon Ander Iriarte (6.).Susana Davila, Santio Sarian. ATARIA

OSTIRALA,
URRIAK 3

ALEGIA

ANIZTASUN JARDUNALDIA

18:30. Jon Maiaren Desde 
Extremadura al bertsolarismo
hitzaldia, kultur etxean. 

KONTZERTUAK

22:30. Petti & Band, Behi bi blues,
Jam Session..., gaztetxean.

AMEZKETA

UGARTEKO JAIAK

20:30. Kanpai jotze eta suziriak.
21:00. Herri afaria.
Ondoren, trikitia Laja eta Larrañaga-
rekin. Atsedenaldian, toka lehiaketa.

TOLOSA 

IKUSKIZUNAK

20:30. Soledad Ruz konpainiaren
Luna Nueva, Ilargiaren Doinuak. 
Leidor aretoa. 

KONTZERTUAK

22:30. Han eta Ghetto taldeak, 
Bonberenean.

LARUNBATA,
URRIAK 4

AMEZKETA

UGARTEKO JAIAK

11:00. Gaztetxoen pilota partidak.
13:00-14:30/15:30-19:00. Puz-
garriak, eta beste hainbat jolas. Arra-
tsaldean, zaldian ibilalditxoak Ugar-
ten zehar. Segidan, txokolatea bizko-
txoekin.
21:00. Auzotarren eta gerturatzen
direnen artean zahagi ardoa.
22:30. Ansorregi eta 
Larrañagarekin trikitia.

TOLOSA

KONTZERTUAK/IKUSKIZUNAK

22:00. Iban Nikolai eta bere 
lagunek Di To Wo ikuskizuna eman-
go dute, kultur etxean. 
Ikusi artikulua 20-23 orrialdeetan. 
22:30. Brutal Calling eta Mamut
taldeak, Bonberenean.

IGANDEA,
URRIAK 5

AMEZKETA

UGARTEKO JAIAK

11:15. Meza nagusia. Jarraian,
txakolin dastaketa eta pintxoak
plazan. Bazkal aurretik, Laja eta
Mikelen trikiti saioa.
18:00. Herri kirolak: 
harri-jasotzailea, Joseba Esnaola;
aizkolariak, Ugaitz Mugerza eta 
Aitzol Atutxa; Enaitz Artola gazte-
txoak ere egingo du bere  erakus-
taldia. Ondoren, Ingurutxoa.
20:30. Sagardo dastaketa. 
Ondoren, Akelok Guraso Elkartea-
ren zozketako zenbaki saritua ate-
rako dute. 
Jarraian, Laja eta Mikel 
trikitilariekin festei amaiera 
emango die.

ASTELEHENA,
URRIAK 6

TOLOSA

DEIALDIAK

19:00. Auzoetako mantenu plana-
ren barruan, Berazubi auzoko bizi-
lagunekin bilera, Paper Eskolan.

AMEZKETA 

FERNANDO ASTEA 

20:00. Jakoba Errekondoren es-
kutik, baratzegintza, lorezaintza
eta basogintzan sortzen diren du-
dak argitzeko aukera, kultur etxeko
aretoan.

ERAKUSKETAK

Vietnam-eko ur gaineko 

txotxongiloak. 

Tolosa, 
Topic museoa. 
Urriaren 5a arte.
Iñaki Epelderen 

margolanak

Tolosan, hiru tokitan: 
GKo Galleryn, urriak 31 arte; 
Topic zentroan, azaroaren 8a arte;
eta Aranburu jauregian, 
azaroaren 8a arte.

Axun Zalakainen obrak.

Teknika ezberdinak erabili
ditu. Alegiako Erretirodunen
tabernan, urriaren 31 arte.
Tolosako egutegiaren 

argazki erakusketa. 

Tolosako Aranburu 
jauregian.

ZINEMA

Gazte Harrigarria,

T.S. Spivet

Urriak 4, 
larunbata
(19:30 eta
22:00) eta
urriak 6, 
astelehena
(20:30). Leidor aretoa, Tolosa. 

Campanilla,

hadas y 

piratas

Urriak 5, 
igandea (17:00).
Leidor aretoa,
Tolosa.

Belle

Urriak 5, igandea
(19:30 eta
22:00). Leidor
aretoa, Tolosa.

Aviones 2

Urriak 4, 
larunbata
(17:00) eta
urriak 5, 
igandea
(17:00, 3D 
formatuan). 
Gurea aretoa, Villabona.

Tres mentiras

Urriak 4, 
larunbata
(22:00), urriak 5,
igandea (19:30)
eta urriak 6, 
astelehena
(21:00). Gurea aretoa, Villabona.

a026-027_ataria  2/10/14  17:07  Página 2



Iritzia

28  Iritzia    

Manex Izagirre Elizaran 
Gaztea

Alfonbra gorrian. Eguerdiko hamabietan. Desor-
duak akaso zinemara joateko. Zinemaldi style.
Estreinaldia: Lasa eta Zabala.

Bai, goiz xamar zinera joateko. Barrenak hun-
kiberago izan ohi dira goizetan. Torturak, hilke-
tak, gorrotoak... Goiz xamar horrelako irudiak
ikusteko. Ala beranduegi agian. Beranduegi ho-
rrelako errelatoak egiteko. Beranduegi zenbait
gauza onartzeko. Beranduegi barkamenak ema-
teko. Ez omen da inoiz berandu, ala lehenago
zen berandu?

Gogoan dut, 1995 hura, Joxi eta Joxeanen gor-

puak iritsi zirenean. Bederatzi urte bete berriak.
Tolosako kaleetan manifestazioa. Polizia guri ti-
roka. Korrika tabernara. Gazteegi izango nintzen
zenbait gauza ulertzeko. Igaro dira ia hogei urte.
Oraindik zenbait gauza ez ditut ulertzen.

Ez dut ulertzen zergatik joan den hau guztia
hain luze. Eta zergatik luzatu nahi duten ba-
tzuek. Ez dut ulertzen zergatik batzuk biktima di-
ren eta besteak ez. Ez dut ulertzen zertarako ba-
lio duen norbait hiltzeak. Ulertezina zait tortura.
Eta ez dakit hau guztia ulertzeko arrazoirik existi-
tzen den.

Axun Lasari elkarrizketa batean irakurri diot:
«Min handia egin diogu elkarri. Honek balio izan
duela entzun, eta pena hartzen dut. Ez du balio.
[...] Hitz egin dezagun, elkarrekin konpontzeko».

Euskal gatazkaren filma ez da oraindik buka-
tu. Nork daki nola amaituko den. Badira oraindik
konpondu beharreko tramak. Ea ba, jar dezagun
alfonbra gorria, eman diezaiogun denon artean
amaiera bat.

Alfonbra gorria

Itxaropena Urkiola 
Irakaslea

Bi egun barru ospatuko da Kilometroak 15 Orion.
Gezurra dirudi zeinen azkar pasatu den urtea.
Lekukoak Tolosatik Oriorako bidea egin zuen,
eta halaxeko bidea eginen dute etzi tolosar eta
euskaltzale askok ere.

Erronka berri baten atarian da berriz ere Eus-
kara, eta noski, Orioko Ikastola izango da termo-

metroa. Giroa epel izatearena aldiz, norbanakoa-
ren ardura izango da. Nork bere ardura izango
du, eta denok izango dugu beste bat, euskara
erabiltzearena, euskarari bultzada ematearena. 

Iparraldeko Ikastolek ez bezala, Oriokoak ez
du baimen beharrik, ez du jendearen laguntza
eskatzen isuna izateagatik. Oriokoak ez du tan-
kera horretako  osasun arazorik, baina guztia ho-
betu daiteke, eta guztion esku dago batean zein
bestean kalitatezko hezkuntza euskaldunaren
aldeko apustuak behar duen lekua izatea. 

Egun bat Ikastolaren alde, izan leku batekoa
zein bestekoa. Keinu bat, irribarre bat.

Oriokoek, nahiz Ziburukoek, nahiz Lodosako-
ek merezi dutelako, haurrak non, laguntza han.
Erronka berri honetan marka hautsi dezazuela
oriotar nahiz euskaltzale orok! 

Beste erronka bat, baina bera

Joseba Antxustegietxarte

KOMIKIA

Imanol Artola Artetxe, ‘felix’
Filosofoa eta antzezlea

Gauza bat aitortu behar dizuet. Oraindik orain
granoak dauzkat gorputzean. Nerabezaroan
irteten hasi ziren eta oraindik hor jarraitzen
dute. Urteak pasatu ditut granoak madarika-
tzen, estetikoki nazkagarriak iruditzen zaizkit
eta beraiek nire gorputzetik alde egitea bes-
terik ez nuen nahi.

Halere, duela hilabete batzuk fisioterapeu-
tak gorputz jakintsua dudala esan zidan.
Bere burua zaintzen dakien gorputza dudala.
Soberako kiloak eta orkatileko bihurritu bat
tarteko, janaria zaintzen, kirola egiten eta ur
asko edaten hasi nintzen. Eta hara nire harri-
durarako, pisua jaistearekin batera agur or-
katileko mina eta agur grano gehienei ere.

Orduan ohartu nintzen fisioterapeutak
esandakoaz. Hurrena bisita egin nionean
esan zidan, gorputz guztiak ez direla berdinak
eta nahiz eta guztiok egiten diogun kalte gure
gorputzari, gorputz batzuk abisatu egiten du-
tela, eta besteek ez. Nire gorputza abisatzen
duen horietakoa da.

Orain badakit nire granoak zergatik atera-
tzen diren. Granoak nire estresaren eta nire
elikaduraren baitan daude: lasai banago eta
toxinak barneratzen ez baditut, gorputza la-
sai dago.

Gauza guztiek dute beren zergatia. Eta
errazena granoetan madarikatzea da, baina
egiazki arazoa konpontzeko giltza gure es-
kuetan dago.

Eta hori granoekin bezala gertatzen da gai-
xotasun gehienekin. Eta ez soilik gaixotasu-
nekin, baita jendearen jarrerarekin ere. Nor-
bait kontrolik gabe ikusten baduzu, agian
zure, nire eta gizartearen biktima delako da.
Errazena granoak bezala bera madarikatzea
da, baina horrekin ez dugu arazoa gainditu-
ko.

Gauza guztiek dute beren zergatia eta mui-
nera joan ezean alferrik da.

Gauza guztiek dute 
beren zergatia

Eguraldia

Ostiralean 
Eguraldi dotorea izango
dugu. Ipar-ekialdeko hai-
zeari esker tenperaturek
zertxobait irabaziko dute
atzokoarekin alderatuz,
eta 23-24º-tan izango di-
tugu. Goizean behe-lainoa
desagertu ostean, zerua
garbi geratuko da egun
osoz, eta eguzkiaz goza-
tzeko aukera izango dugu.

Iker Ibarluzea
Eguraldi mutila

Larunbatean
Goiz partean eta arratsaldeko lehen orduetan
oso giro polita izango dugu. Haizeak hego ukitua
hartuko du, eta horrekin tenperaturak berriz ere
23-24º-tan izango ditugu. Zerua ere nahiko garbi
agertuko da, nahiz eta eguerditik aurrera jada goi
hodei dezente ikusiko ditugun. Arratsaldean hai-
zeak ipar-mendebaldera egingo du, eta orduan
itsasotik fronte baten hodeiak sartuko zaizkigu,
zerua estali egingo dute eta gau parterako jada
zaparradaren bat edo beste izango dugu.

Igandean 
Goiz partean eta arratsaldeko lehen ordura arte
zaparradak izango ditugu. Orokorrean ezer asko-
rik ez da izango, baina nahikoa giroa zikintzeko.
Tenperaturek behera egingo dute eta altuenak
20º-tan geratuko dira. Arratsaldean pixkana ater-
tzen joango da eta eguna bukatzerako ostarte-
ren bat edo beste ikusiko dugu.

GAUR
Urriak 3,
ostirala

Tolosa
Egunekoa:
Bengoetxea, E. 
Kale Nagusia, 7.
Telefonoa: 943 67 06 48.
Gauekoa:
Azpiroz Galarza, L.
Amaroz auzunea, 9.
Telefonoa: 943 67 51 18.

Urriak 4, larunbata
Tolosa
Egunekoa eta gauekoa:
Santamaria, I. 
Nafarroa etorbidea, 2.
Telefonoa: 943 65 46 10.

Urriak 5, igandea
Ibarra
Egunekoa eta gauekoa:
Iturrioz Lete, I. 
Euskal Herria kalea, 3.
Telefonoa: 943 67 09 15.

Urriak 6, astelehena
Tolosa
Egunekoa: 
Bengoetxea, E. 
Kale Nagusia, 7.
Telefonoa: 943 67 06 48.
Gauekoa:
Olarreaga, M. 
Martin J. Iraola etorbidea, 10.
Telefonoa: 943 67 24 38.

Farmaziak

Ostirala

3
Larunbata

4
Igandea

5
Astelehena

6

Zorionak Ane!
Ane Lopetegi Arrue (Tolosa)

Gaur 7 urte. Zorionak eta muxu

asko-asko etxekoen paretik.

Astelehenean 
Haizeak hego-mendebaldeko
ukitua hartuko du, eta horrekin
tenperaturek zertxobait gora egin
dezakete, baina oso gutxi, gehie-
nez altuenak 21-22º-tan ikusiko
ditugu. Hodei dezente agertuko
dira baina orokorrean ateri man-
tenduko da. Datorren astean biz-
pahiru egunez hego-mendebal-
deko haizea ibiliko zaigu eta ema-
ten du astearen erdian nahiko
zakar sartuko zaigula.

Zorion Agurrak

Zorionak Andoni!

